
Himalayakritam 2 Shiva Stotram

હિમાલયકૃતં ૨ શિવસ્તોત્રમ્

હિમાલય ઉવાચ ।
દેવદેવ મહાદેવ કપર્દિન્   શઙ્કર પ્રભો ।
ત્વયૈવ લોકનાથેન પાલિતં ભુવનત્રયમ્॥ ૧૨॥
નમસ્તે દેવદેવેશ યોગિરૂપધરાય ચ ।
નિર્ગુણાય નમસ્તુભ્યં સગુણાય વિહારિણે॥ ૧૩॥
કૈલાસવાસિને શમ્ભો સર્વલોકાટનાય ચ ।
નમસ્તે પરમેશાય લીલાકારાય શૂલિને॥ ૧૪॥
પરિપૂર્ણગુણાધાનવિકારરહિતાય તે ।
નમોઽનીહાય વીહાય ધીરાય પરમાત્મને॥ ૧૫॥
અબહિર્ભોગકારાય જનવત્સલ તે નમઃ ।
ત્રિગુણાધીશ માયેશ બ્રહ્મણે પરમાત્મને॥ ૧૬॥
વિષ્ણુબ્રહ્માદિસેવ્યાય વિષ્ણુબ્રહ્મસ્વરૂપિણે ।
વિષ્ણુબ્રહ્મકદાત્રે તે ભક્તપ્રિય નમોઽસ્તુ તે॥ ૧૭॥
તપોરત તપસ્થાનસુતપઃફલદાયિને ।
તપઃપ્રિયાય શાન્તાય નમસ્તે બ્રહ્મરૂપિણે॥ ૧૮॥
વ્યવહારકરાયૈવ લોકાચારકરાય તે ।
સગુણાય પરેશાય નમોઽસ્તુ પરમાત્મને॥ ૧૯॥
લીલા તવ મહેશાનાવેદ્યા સાધુસુખપ્રદા ।
ભક્તાધીનસ્વરૂપોઽસિ ભક્તવશ્યો હિ કર્મકૃત્॥ ૩.૧૧.૨૦॥
મમ ભાગ્યોદયાદત્ર ત્વમાગત ઇહ પ્રભો ।
સનાથ કૃતવાન્માં ત્વં વર્ણિતો   દાનવત્સલઃ॥ ૨૧॥
અદ્ય મે સફલં જન્મ સફલં જીવનં મમ ।

અદ્ય મે સફલં સર્વં યદત્ર ત્વં સમાગતઃ॥ ૨૨॥
જ્ઞાત્વા માં દાસમવ્યગ્રમાજ્ઞાન્દેહિ મહેશ્વર ।
ત્વત્સેવાં ચ મહાપ્રીત્યા કુર્યામહમનન્યધીઃ॥ ૨૩॥
ઇતિ શિવપુરાણે રુદ્રસંહિતાયાં પાર્વતીખણ્ડે એકાદશાધ્યાયાન્તર્ગતં

હિમાલયકૃતં શિવસ્તોત્રં સમાપ્તમ્ ।
શિવપુરાણ । રુદ્રસંહિતા । પાર્વતીખણ્ડ । અધ્યાય ૧૧/૧૨-૨૦॥

